
ELIZONDOKO

Egun seinalatuak dira Elizondoko
feriak; bereziak baztandarrendako,
baina inguruko herrietako eta Euskal
Herriko bertze bazter aunitzetako
jendearendako ere plan erakargarria.
Arrazoia bat edo bertze izan, egute-
gian gorriz markatutako egunak.
Udazkeneko lehendabiziko feriak
dira, eta aurten, urriaren 24an eta
25ean izanen dira, ortziralearekin
eta larunbatarekin.

Zer ikusi, zer erosi eta zer dastatu
izanen da aurten ere ferietan. Ortzi-
ralean, konparazione, 200 postutik
goiti paratuko dituzte Elizondoko
karriketan. Aziendak maite dituzte-
nak ere ez dira esku hutsik geldituko
eta beti bezala, Merkatuko plazan
izanen dute hitzordua. Makineriaren
bueltan ibili nahi dutenek, berriz,
Laxoko frontoira hurbildu beharko
dute. Horiekin batera, gasna lehia-
keta izanen da ortzirale goizeko hi-
tzordu nagusia.

Gasna lehiaketa

Aurten laugarren aldiz eginen dute
Elizondoko Ferietako Ardi Gasna
Lehiaketa. Elizondoko Herriak eta
hainbertze eragilek elkarlanean an-
tolatu dute.

Ez da ardi gasnalehiaketa klasikoa,
badu berezitasun bat eta herritarrek
egiten dute berezi, haiek baitira epai-
le. Hala izanen dira aurten ere.
10:30etik 11:00etara gasnak bilduko
dituzte, eta 11:30ean dastaketa he-
rrikoia hasiko da. Bi euro ordaindu-
ta, nahi duenak lehiaketara aurkez-
tu diren gasnak probatzeko aukera
izanen du, eta horren arabera, bere
botoaeman ahalizanen du. 13:30ean
bildutako botoak kontatuko dituzte
etaorduan eginen dute sari banake-
ta. Trikitilariak giroa alaitzeaz ardu-
ratuko dira.

Pilota partiduak

Eguna borobiltzeko, 18:00etan pilo-
ta partiduakizanen dira. Lerro hauek
eskribitzerakoan pilotari gehienen
izenak zehaztu gabeak zituzten; Peio
Etxeberriaren izena bakarrik zuten
lotua.

Larunbatean gehiago

Larunbatean emanen diete segida
Elizondoko feriei. Bezperan modurik
izan ez duenak larunbatean postuz
postuibiltzeko aukera izanen du eta
jakina, nahi eta posible izanez gero,
gustatutakoa erosteko aukera.

GEHIGARRIA

BRIKO
BAZTAN s

Drogeria - Garbiketa produktuak - Ferreteria
Sukaldeko tresnak - Mozorroak - Papertegia
Kiroleko eta mendiko jantziak - Moda...

San Andres, 66 - NARBARTE

ongt P252
ig\'-\a\‘ *

Ohgi Pasa feriak!

E KIS A

Auto, furgoneta, 4x4 eta kamioien konponketa,

mantentze lanak, mekanika, elektrizitate
eta pneumatikoen salmenta.
2. eskuko kotxeen salmenta.

Ordoki ind. - Arizkun - BAZTAN
T.Fax 948 453 493 - 617 969 847
baztangoizaldyahoo.es
www.baztangoizatailerrak.com

Tel.: 948 580 257
Jaime Urrutia, 26 ¢ Elizondo

OHDOKI AUZOA z/g - AHIZKUN
T.948 4533 10

BERTAN JAN edo ERAMATEKO
Deskargatu gure APPa eta egm
Zure eskaera :

Kaxulak :

later konbmatuak
pokatak, pizzaks
hanburgesak,
entsaladak, frrtoak

statu gure
k!

Baztan Berri 7 B | ELIZONDO | T 948 581 219

manonea

www.manonea.com

ASEGURUAK

AGENTZIA

Barride KOMUNITATEEN KUDEAKETA
(administrazioa, kontuak, obra...).

MOTA GUZTIETAKO ASEGURUAK

Kontable, zerga, lan eta juridiko
AHOLKULARITZA

IBILGAILUEN TRANSFERENTZIAK

3H EII'TIB

Braulio Iriarte karrika, 9
ELIZONDO BAZTAN - NAFARROA

INMOBILIARIA

T.948 58 11 32 - 606 89 68 43
info@mainonea.com

Ferietan Sahararen alde
ekarpena egiteko aukera

Aurkezpen gutibehar du Saharaztanek
Elizondoko ferietan egiten duen ton-
bolak. Aspaldikoa eta ezaguna baita
egitasmoa, udan Saharako haurrak
Baztan-Bidasora ekartzeak sortzen
dituen gastuetarako nahitaezko tresna.
Aurtengo Elizondoko ferietan ere ez
duhutsik eginen. Betiko tokian hantxe
izanen dira Saharaztaneko kideak,
Pedro Axularkarrikako beraien txokoan.
Irailean, Saharako haurrak sorterri-
ra bueltatu ondotik, hasi ziren tonbo-
larekin buru-belarri lanean. Halaxe
kontatu dio Arantxa Gamio Saharaz-
taneko kideak Ttip1-TTapari. Beti beza-
la, hasteko, opariaklotzeari ekin zioten:
«Ate aunitz jo behar izaten dira; ba-
tzuetara zuzenean agertzen dira elkar-
teko kideak eta bertze aunitzetan
lehenbiziko kontaktua e-mailez edo
Whatsappez egiten dugu. Hor eran-
tzuna hartzen badugu, opariak har-
tzera hurbiltzen gara». Gamiok argitu
duenez, «aunitzek ez dute erantzuten,
baina ez gara horrekin tematzen. Es-
kualdean gu bezalako egitasmo aunitz
dira komertzio eta enpresa ttikiei es-
kaera solidarioak egiten dizkietenak,
eta laguntzeko hainbertze lan ildo
izanda, ezezkoa entenditzekoa da».
Horrekin batera, zehaztu du «azken
urteotan haurrak Baztanen eta Male-
rrekan» hartuagatik, «eskaera Bortzi-
rietan, Xaretan eta eskualdetik kanpo»
egiten dutela eta «erantzunak toki
guzietatik» hartzen dituztela.
Kontent dira opariak biltzeko deial-
diak izaten duen harrerarekin, toki
guzietatik etaklase aunitzetako opariak

hartzen baitituzte: «Opari txartelak,
deskontu txartelak, jatekoa eta edate-
koak, arropa eta apaingarriak, liburuak,
etxetresnak, koadroak, jostailuak...
Denetarik». Batzuk tokiko enpresek
edo artisauek emandakoak, bertze
zenbait eskualdetik kanpoko ekarpe-
nak: museoetarako sarrerak, jolas
parkeetarako sarrerak, esne produktuak,
kirol klubek emandakoak,...
Bildutako oparien arabera, tonbo-
lako txartelak egiten dituzte: «Izan dira
5.000 txartel atera izan ditugun urteak,
3.000 ere bai... Bildutako oparien eta
lanerako prestgauden jende kopurua-
ren araberakoa da, txartel gehiago
izateak ortziralean eta larunbatean
txandagehiago egin behar direla erran
nahi baitu. Muntatzeko, opariak an-
tolatzeko eta gordetzeko, salmentara-
ko txandak egiteko... Lanerako jende
aunitzbehar da, eta oreka bilatu behar
da». Hori bai, «sarituakizanen direnen
eta sarituak izanen ez direnen artean
ere oreka mantentzen saiatzen gara».

Tonbolaren garrantzia

Tonbolak Saharazten elkartearen behar
ekonomikoetarako duen garrantzia
handia da: «Gure aldetiklortzen dugun
diru iturri nagusia tonbola da, hama-
rretik zortzi». Hortik aparte, «tarteka
udal batzuek beraien ekarpenak egin
izan dituzte, baita elkarteek edo gazte
taldeek ere. Herritarren partetik ere,
partikularki, elkartasun keinuak hartu
izan ditugu: Zenbait bikotek ezkon-
tzetan gonbidatuei oparitxoak ema-
teko gure materiala erosi izan dute,

Baztan, Udazubi eta Zugarramurdiko
eskola ttikietan gosari solidarioak an-
tolatuta dirua eman izan digute...».
Horiek guziak ongietorriak dira. Saha-
raztanek, bere aldetik, bere materiala
saltzeko postuak paratzen ditu: «Eli-
zondoko eta Doneztebeko ferietan,
udan Erratzuko artisau azokan...».
Aurten, gainera, badituztenobedadeak:
«Duela urte batzuk kamiseta eta kirol
jertseak egin genituen, baina akitu
ziren. Orain dela hiru bat urte, eredu
harekin kamiseta beltzak berriz egin
genituen. Horietatik neurri handikoak
bakarrik gelditzen direla ikusita, aurten
ttikiagoak eta bertze koloretan egin
ditugu». Kamisetaz gain, «mandatuak
egiteko poltsak, boligrafoak, metxeroak
eta eskumuturrekoak» saltzen dituzte.
Gainerakoan, Baztango Udalarekin
sinatua duten hitzarmena «diru iturri
finkoa» dela gehitu du: «Aspaldikoa
da, etaarras eskertuak gaude udalaren
konpromisoarekin».

Auzolana
Tonbolaren eta Saharaztanen gibelean,
«auzolana» dagoela azpimarratu du

Gamiok: «Hau ez da udako konpromi-
soabakarrik. Modubatera edo bertze-
ra, etabakoitzak nahi edo posible duen
neurrian, urte osoan lotuak segitzen
dugu. Aurten, Saharako hamaika haur
izan dira gure artean, baina hamaika
familia horietaz gainera, aitzinetik
harrera familia izan direnen laguntza
izaten dugu. Denon arteko auzolana
eta elkarlana da».

Auzolana, elkarlana eta «jendearen
babesa». Tonbolaren inguruan, hori
ere nabarmendu du Saharaztaneko
ordezkariak: «Ikaragarria dajendea-
ren erantzuna. Ferietan jendea zu-
zenean postura etortzen da, arras
barneratua dago. Bi bat metroko
postuaizaten dugu, etalauzpabortz
lagun gelditu gabe aritzen gara».

Akitzeko, guziei «eskerrak» eman
nahiizan dizkie Gamiok Saharaztan
elkartearen izenean: «komertzio tti-
kiei, instituzioei eta inguruko herri-
tarrei haien eskuzabaltasunagatik;
eta gure materiala erosten dutenei
edo Saharaztanen iniziatibetan par-
te hartzen dutenei ematen duten
laguntzagatik, esker mila».

TXOKOTO

‘TABERN\:

‘BRZTAN MOTOR, S.L

MEKANIKA | ELEKTRIZITATEA

HOSTAL ANTXITONEA
23 LOGELA

BAINUA | AIRE GIROTUA | TB
WIFI | APARKALEKU PRIBATUA
GOSARIAK | AFARIAK

Herri erdi erdian, Baztan errekaren ondoan

Braulio Iriarte, 16 ELIZONDO 948 581 807

Juli Ostatua

Gosaniak eta, bazkaniak eguneno,
afaniak astebunwy eta jaiegunetan

Giltxaurdi, 6 | ELIZONDO

Goizalde
ostatua

@ 'T—"_" Ongi pasa
/= feriak!!

Pintxoak
Eguneko menua
Karta

Plater konbinatuak
Ogitartekoak
Entsaladak
Hanburgesak

Emazioak

Jaime Urrutia 8 - ELIZONDO - Tel.: +34 948 58 13 34 - goizaldeostatua.com

«lkasleak ekintzaile
sentitzen dira eta
ardura hartzen dute»

KARMENTXU ELIZEGI ETA PATRI LEIZA BAZTAN IKASTOLA

- AL GE
T g L

!

Baztan Ikastola 1970ean sortu zen
guraso talde baten ekimenez euska-
razko irakaskuntza bermatzeko hel-
buruarekin. Horrela, presentzia akti-
boa eduki du Baztanen 55 urtez eta
aurten, bertze behin, Elizondoko
udazkeneko feria egunean, presentzia
bermatuko du 6. mailako ikasleek
jarriko duten postuarekin.

Baztan Ikastolak haur hezkuntzatik
bigarren hezkuntzarainoko irakas-
kuntza eskaintzen du, 3 urtetik 12
urtera bitartekoa. Hortaz, seigarren
mailara ailegatutakoan ikastolaz agur-
tzea tokatzen zaie ikasleei eta azken
ikasturtea ahalik eta gehien disfruta-
tzeko eskiatzera joan ohi dira astebe-
tez. Izan ere, haurrek «gogoan atxi-
kitzen duten bidaia aberasgarria»
izaten dela ziurtatu dute Karmentxu
Elizegi eta Patri Leiza, Baztan Ikasto-
lako irakasleek: «Etxerat bueltatzen
dira anekdotekin, irriz gogoratzen
dituzten pasarteekin...». Eskiatzera
joan aitzinetik diru bilketak antolatzen
dituzte eta udazkeneko feria egunean
Merkatuko Plazan postuajartzen dute
etxetik ekarritako jaki eta eskulanekin.

Komunitatearen babesa

Elizegi eta Leiza Baztan Ikastolako
irakasleak dira duela 20 urte inguru
etaurteak daramatzate seigarren mai-
lakoak eski kanpainarekin laguntzen.
Horren bueltan, bidaia zein hura or-
daintzeko diru bilketa ikasleek «zirra-

rahandiz» bizitzen dutela aipatu dute.
Are, ingurukoen partetik hartzen
duten erantzuna eskertzekoa dela

nabarmendu dute: «Gurasoak, aite-
txi-amatxiak, osaba-izebak, lagunak
eta ikastolako gainerako kideak pos-
tuajartzerakoan guregana hurbiltzen
dira eta jakiak erosten dituzte. Horrez
gain, prestaketan parte hartzen dute
eta herrian umeak txartelak saltzen
ikusten dituztenean laguntzen dute.
Hortaz, aunitz estimatu dugu Ikasto-
lako komunitate osoaren babesa».

Pottoka
Dirua biltzerako orduan ikastolako
Guraso Elkarteak bere hazia jarri eta
urtero laguntzen du zozketak antola-
tzen. 90eko hamarkadan hasizen guti
goiti-beheiti Guraso Elkartea zozketak
antolatzen eta ordutik, ingurunea
aldatu den heinean, dinamikak ere
aldatuzjoan direla azaldu dute Elize-
gik eta Leizak: «Guraso Elkarteak dirua
biltzeko asmoz pottokaren zozketa
martxan jarrizuen 90eko hamarkadan
eta urtetan Merkatuko Plazan potto-
ka egon zen ikusgai feria egunean.
Duelabiurte, ordea, euskal txerriaren
zozketa egin zuten. Hala ere, joan den
urtetik hona animalien babeserako
legea dela eta, ezin da animalia bizi-
rik zozketatu eta loteak zozketatzen
dituzte horren partez».

Zozketaren egitasmoa aldatuz joan
den bezala, ikasleek dirua biltzeko

burutzen dituzten egitasmoak ere
aldatuzjoan direlanabarmendu dute:
«Lehenago euskal polboroiak etabon-
boiak saltzen genituen lehenengo
hiruhilekoan, orain, berriz, etxean
prestatutakoak saltzen ditugu». Hari
beretik, aldaketari, «lanaren inpor-
tantzia are gehiago azpimarratzeko»
ekin diotela adierazi du bikoteak:
«Aldaketa egin dugu gure produktuak
saldu nahi ditugulako. Haurrek gura-
soen laguntzarekin etxean egindako
edo bildutako produktu eta jatekoei
garrantzia eman nahi diegulako».

Hartu-eman aberatsa
Bertzalde, prozesua ikasleendako
irakaskuntza aberasgarria dela argi
utzi dute Elizegik eta Leizak: «Arras
ekintzaile sentitzen dira eta ardura
handia hartzen dute antolaketan eta
prestaketan. Egunean berean dena
kudeatzen erelan handia egiten dute
eta nekazari edota feriara agertzen
den jendeari agurtzen eta solastatzen
dieten modua arras polita da. Hartu-
-eman aberatsa izaten da».
Ohiturari jarraiki, urriaren 24an,
goiz osoan seigarren mailako ikasleak

ELIZONDOko

plazan

EROSKI CITY

Santiago 12 - ELIZONDO
T. 948 580 005

Merkatuko Plazan izanen dira eta
eskaintza zabala izanen dutela azal-
du dute bi irakasleek: «Gazi-gozoak
eta eskulanak salduko ditugu. Gazi-
-gozoen artean, gaztainak, giltxaurrak,
etxean egindako bizkotxoak, erros-
killak, gailetak, patata tortillak, gas-
na, txistorra...izanen ditugu. Gaine-
ra, herrialde aunitzetako ikasleak
ditugu eta egun horretan beren he-
rrialdeko pupusak eta pancakeak
dastatzeko aukera eskainiko dugu.
Eskulanen artean, berriz, gelan eta
etxean egindako giltzarriak, eskumu-
turrekoak, lepokoak salduko ditugu.
Horrez gain, guraso jostunen lagun-
tzahartu dugu eta motxilak, poltsak...
egin ditugu».

Gainera, ikasturtea hasi zenetik
ikasleak lanean aritu dira ferietako
egun handira ongi prestatuta ailega-
tzeko, beroketa gisa, urriko ortzegu-
netan ikastolako patioan janari eta
eskulanen postuajarri dute. Hortaz,
Elizegik eta Leizak argi diote: «Ikasleek
norberaren esfortzuarekin eta elkar-
lanean gauza politak egin daitezkee-
la ikasi dute eta gogotsu eta energiaz
beterik heldu dira feria egunerat».

‘Santiago, 15 | T. 948 580 061 | ELIZONDO

www.malkorra.com

NEKAZARITZA ETA INDUSTRIA
TRESNEN KONPONKETA,
ALOKAIRU ETA SALMENTA

MASSEY - FERGUSON

948 453 343

administracion@berrobide.com

Santiago, 15 ELIZONDO
0 + 34 948 580 804

«Abeltzainek egiten
dugun lana ikusten dena
| baino aise handiagoa da»

Hogei urteko gazte bati bere afizioen
inguruan galdetutakon, ez da ohi-
koena izaten aziendak aipatzea. Ez
daharritzekoa, ordea, «etxean betitik
horixeizan badaikusi duzuna. Julene
Larralde Goniren hitzak dira etahonela
aurkeztu du bere burua: «Arizkungo
neska gazte bat naiz, abeltzainen
alaba eta harategi batean egiten dut
lan. Hortik aparte, aziendak eta nire
lagunekin eta hurbileko jendearekin
egotea maite dut».

Elkargunea

Hiru osagai horiek dituzte Elizondoko
feriek eta horregatik, hitzordu berezia
dira Larralderentzat, «gustatzen zait
aunitz ferietako ortziralea. Gozatzeko
eguna da eta sortzen den giroa arras
bereziaizaten da». Feriak «elkargunea»
direla nabarmendu du: «Elizondok
jartzen du tokia, baina baztandar
guztiendako eta bertze tokietatik
etorritako bisitariendako elkargunea
dira». Feriek duten alderdi sozial hori
azpimarratu du: «aspaldi ikusi ez
duzunjendea ikusten duzu, ostatuan
lagunekin edo etxekoekin gosaltzen
eta bazkaltzen duzu, arratsean besta
pixka bat egiten duzu... egun boro-
bila izaten da». Aurtengo ferietarako
gogoa bai, baina ez du nahi bertze
bestaz gozatzerikizanen, «harategian
aritzen naiz lanean, Feria Egunetan
jende aunitz izaten da eta saltzeko

. JULENE LARRALDE GONI ARIZKUNGO GAZTEA

UTZITAKO ARGAZKIA

aukera handia da. Lana tokatu zait
eta ezin izanen dut libratu».

Aziendak saltzeko eta erakusteko
eramaten dituzte Merkatu Plazara
eta bere ustez, «aukera polita da
jendeak pixka bat ikus dezan gure
lana. Salmentarako behorren bat
zaldikoren batekin, ardiak eta behiak
eraman izan ditugu eta erakusteko,
etxeko behorrak eta poniak».

Ortzirale goizean dena prestizate-
ko, zertxobait fiteago hasi behar iza-
ten dituzte beraiek prestaketalanak:
«aziendak libre ditugu mendietan
eta horiek bildu behar izaten ditugu
eta prestatun.

Udazken koloretan, azienda saila
etahorien bueltan jendetza, argazki
ederra ateratzeko aukera izaten da
ortziral eguerdian Merkatu Plazan.
Hala ere, argazki denetan bezala,
erakusten denabaino aunitzez gehia-
go ezkutatzen da gibelean: «Feria
Eguna erakusleiho bikaina da gure-
tzat, baina abeltzainek egiten dugun
lana erakusten dena baino aise han-
diagoa da».

Etorkizunaz

Abeltzaintzaren etorkizunaz ere ari-
tudasolasean Larralde eta belaunal-
di berriendako «bidea geroz eta es-
tuago» dagoela uste duen arren, ez
dago amore emateko prest, «zerbait
egiten ahalko dugu, ez dugu gurea

den zerbait galtzen utzi behar eta
saiatuko gara».Kezka eragiten dio,
ordea, erreleborik ez izateak: «gazteen
artean geroz eta interes gutiago da-
goela uste dut». Feriak ere neurgailu
egokiak dira: «Ni konparatzen naiz
nire gurasoekin. Aziendak dituzten
edo mundu hori gustuko duten eza-
gun pila batekin topo egiten dute
ferietan. Ez dira bat, bat baino gehia-
go dira. Hor bueltaka ibiltzen garen
gazteak, berriz, guti gara, denok elkar

ezagutzen dugu eta jende berria era-
kartzea kosta egiten da».
Etorkizuna bermatu nahi bada,
ezinbertzean, «lanerako baldintza
duinak behar dituzte abeltzainek eta
sektoreari bultzada emateko hainbat
neurri hartu beharkolirateke: prezioen
kontua, bertakoa gehiago bultzatzea...
etafuntsezkoadajendeakontuematea
ez dela urrutira joan beharrik
kalitatezko produktuak eskuratzeko,
nahi badituzte eskura dituztela».

HOTEL BAZTAN

* K* X

ELIZONDOKO FERIAK
Urriak 24 eta 25

Gure menuak

- Garbantzuak

948 580 050 - hotelbaztan.com

NEKAZARITZARAKO
TRESNERIAK

@ AROZ-BERRI, S.A.

Orain Kubota ere!

www.arozberri.com

Zergalan

« Kontabilitate zerbitzuak

- Zerbitzu fiskalak

« Lan aholkularitza

« Aholkularitza juridikoa

« Herentzia eta Testamentuak

» Laneko Arriskuen Prebentziorako Zerbitzua

« Datuen babesa

» Mugaz bertze aldeko aitorpenen kudeaketa
(langileak eta enpresak)

www.zergalan.es | zergalan@asegi.es
www.asegi.com

LABORRA ARKITEKTOAK

- Gabriel & Ines -

www.laborra.com

Sanfiago 66, 1° - ELIZONDO - 948.580.122

«Feriak herritarren
bilkura egunak dira eta
lanak merezi du»

ELIZONDOKO HERRIAREN LANTALDEA

Urterokolegez, urriko azkenasteburuan,
urriaren 24an eta 25ean, udazkeneko
feriak ospatuko dituzte Elizondon.
Ferietako ortziralean; 200 postutik
goiti, azienda erakusketa, gasnalehia-
keta, makineria erakustaldia, pilota
partidak eta gehiago izanen dituzte.
Horretarako, azken hilabeteotan, lan
eta lan ibili da herritar boluntarioek
osatutako talde ttikia. «Ortziralean
egiten diren ekitaldien antolakuntza
lan guztia gure ardurapekoada; postuen
antolakuntza eta horien markaketa,
aseguruen kontratazioa, azienda era-
kusketa, makineria erakustaldia, gas-
nalehiaketa, pilota partidak, babesleen
kontuak...», azaldu du lantaldeak.

200 postu baino gehiago

Irail erdialdean hasi ziren ferietako
asteburuan begiradajartzen etaordu-
tik jira eta biraka ibili dira hemendik
eta handik dena antolatzen: «Irailean
hasi ohi gara urtero makineria erakus-
taldiaren, azienda erakusketaren, gas-
na lehiaketaren eta pilota partiden
kontuak antolatzen. Are, urri hasiera-
tik ia egunero elkartzen gara Elizon-
doko herriko etxean, 19:00etatik aitzi-
nerat, dena lotu eta egun handiari
forma emateko». Gaur-gaurkoz, pos-
tuen antolakuntzarekin «buru-belarri»
dabiltzala aipatu dute, horilan gehien
eskatzen duena dela argi utziz: «Zai-
lena postuak antolatzea izaten da,

dudarik gabe; batzuek metro gehiago
nahiizaten dituztelako, bertze batzuek
leku aldaketak eskatzen dituztelako,
guttibatzuek lehenengo aldiaizan ohi
dutelakoz...». Izan ere, 200 postutik
goitiizaten dira etadenak plano batean
sartzea eta ondotik, karrikan barna
markatzen joatea buruhauste handia
bihurtu litekeela aitortu dute; bakoi-
tzaren zabalera eta dagokion zenbakia
kontuan hartu behar baitira. Are, aur-
ten moldaketak egin dituztela azaldu
dute: «Urte aunitzen ondotik, metro
bakoitza 20 eurotik 22 eurotaraigotzea
erabaki dugu eta horrez gain, gauez
maite dugun herria zein postuak ba-
besteko segurtasun zerbitzua kontra-
tatu dugu».

Feria egunean

Egun handia ailegatuta, ardurak ez
direla akitzen esplikatu dute eta feria
egunean ere, goizean zehar, beraien
presentzia eta parte hartzea ezinber-
tzekoak direla erran dute: «Goizean
goiz, bikoteka antolatzen gara eta ka-
rrikak elkarren artean banatzen ditu-
gu, postuak ongi kokatuta daudela
baieztatzeko edotazerbaiten beharrean
badaude horiei erantzuteko. Horrez
gain, gasna lehiaketan gutako bat hor
egoten da, beharrezkoa den materia-
laz arduratzeko; mahaiak, sariak, mi-
kroak...». Hala ere, lanean ibili ondo-
tik, gainerako herritarrek bezala, dis-

frutatzeko tartea hartzen dutela ziur-
tatu dute, «ederki» pasatzen dutela
gaineratuta: «Behin goizeko lanak
akituta, guri ere egunaz gozatzeko
ordua ailegatzen zaigu eta ohitura onak
galdu ez daitezen, elkarrekin bazkaltzen
dugu feria eguneko menuberezia San-
txotena jatetxean. Hortik pilota parti-
dak ikustera abiatzen gara eta izaten
den giro ederraz gozatzen dugun.

Telefonoa itzali

Behin egun handia pasatuta, berriz
ere lanari ekin behar izaten diote; ho-
rrela, asteburua hetsi eta borobiltzeko:
«Egun handia pasatuta, betebehar
guttibatzuk faltaizaten dira ardurekin
akitzeko, horien artean, azienda ga-
rraioen ordainketak, makineriaren
inguruko kontu batzuk, gasna lehia-
ketako gastuak...». Feria aitzineko
hilabetetan telefonoariitsatsita egoten
direla azpimarratu dute eta buruhaus-
teek ere euren lekua hartzen dutela
aitortu dute. Hortaz, behin zerrenda-
ko ardura guziak berdez markatzean,
lasaitasunari paso emanez, hainbertze
denboraz soinu eta soinu ibili duten
telefonoa itzaltzeko ordua ailegatzen

dela azaldu dute,: «Herriko telefonoa
ondoko urtera arte itzaltzen dugu,
bakarrik ferietako ibiltzen baitugu».

Lanak merezi du

Antolakuntzan jende gehiago egotea
ongi legokeela ere aitortu dute eta
herritar orori gomita zabaldu diote:
«Unehonetanlantaldean jendez exkax
bagaude ere, aitzineko alkatetza tal-
deetan egondako kargudunen lagun-
tzabadugu eta zinez eskertzen diegu.
Hala ere, herritar gehiago hurbiltzea
ongi legoke, herriko etxeko ateak za-
bal-zabalik baitaude denendako». Are,
lanak merezi duelanabarmendu dute:
«Ordu pila bat sartzen ditugu eta ez
dezagun atzendu gu ere boluntarioak
garela eta geure lanak eta familiak ere
hor daudela. Aldi berean, feria eguna
egun berezia izaten da, inguruko he-
rrietako jende pila bat hurbiltzen de-
lako. Hortaz, aspaldian ikusi ez ditu-
zunak ikustea izaten da egindako
guziaren ordainsaria». Azkenik, feria
eguna posible egiten duten eragile,
babesle zein boluntario guziei eskerrak
eman dizkiete eta herritarrei zentzuz
eta errespetuz jokatzea eskatu diete.

Eskualdeko produktu freskoa
Elaboratu naturalak

Mekanika, elektrizitatea,
Ibilgailuen salerosketa

Zaldubia Ind. IRURITA| T. 948 580 225

M. 619 328 145 | gureauto2@gmail.com

PROFESIONALAK
KALITATE-BERMEA
IRISGARRITASUNA

MANTENTZE LANAK

KANPOKO

\a a / Kanpoko fatxadan guztiz integratuak. Portal barrutik sarbidea. Inpaktu eta eragozpen minimoak.
\% % Mugikortasun arazoak dituzten pertsonentzako sarbidea.

daudenentzako egokitua,

Mugikortasun arazoak

dituzten eta gurpil-aulkian
daudenentzako portalerako

sarbidea egokitzen dugu,

Azkar egiten ditugu lanak,
eragozpenak murrizteko.

EZ ZAITEZTE KEZKATU!
gu arduratuko gara proiektu osoa landu,
obra baimenak tramitatu, dirulaguntzen
eskaerak egin eta gremioak
koordinatzeaz.

Santiago, 73 | ELIZONDO | M 619 424 999 | suteia@suteiazaldain.com

-~ Santiago kalea 19
T 048452393

Albaitaritza

www.albaitaritza.com Ma*e_'ﬁﬂlﬂ
Tifno.: 948 580 980 Botika
Hazia

Osagarri mineralak
Bildots eta aratxeendako esnea

Xaboi eta desinfektatzaileak

di eta zaldizaleentzako

produktuak
Albaitack

www.albaitack.com 3
Tifno.: 948 506 169

Tfnoa.: 902 169 169
www.albaikide.com

Albaitari zerbitzua
\ 4

«Brigada moreekin
espazio seguruak sortu

nahi ditugu»

ANE BARRENETXE BERTIZ ELIZONDOKO GAZTEA

«Saltsa guzietan dagoen baztandar
gaztea» dela erranez aurkeztu du bere
burua Ane Barrenetxe Bertizek (Eli-
zondo, 2006). Honela segitu du: «Etxean
zeinbetikoekin egotea aunitz gustatzen
zaidan arren, motxila egin eta desegi-
nezibiltzen naiz bi asteburutik behin».
Gaur egun bera dena «denborarekin
eraiki» duela dio, eta kontent da «mun-
du utopiko honetan, betikotasunetik
ateratzean eta harreman aniztunak
sortzerakoan, nire lekua topatzea lor-
tu dudalako».

«Azken boladan», musikari eta sor-
menari emanadabil: «<Edozein xokotan
barna noalarik, kantari aritzen naiz.
Motxilarekin batera, koadernoa eta
gitarra beti nirekin hartzen ditut. Igual

INTZA

TABERNA

1.948 580 417

BOKATAK
PINTX0AK
RAZIOAK

zaitnon etanoiz, baina horrek zorion-
tsu egiten nau».

Baina afizio gehiago ere baditu: «Bi-
daiatzea, kirolaz disfrutatzea, besta
egitea, esperientziak bizitzea eta ha-
rreman sare sendoak sortzea». Eta
kezkak ere bai. Horren harira, «aste
hauetan sare sozialetako informazio
faltsuaz hausnartzen» aritu dela kon-
tatu du. «Geroz eta gazte gehiago adi-
tzen ditut astakeria galantak erraten,
etageroz etaume gutiago ikusten ditut
parkeetan jostatzen. Ume, nerabe zein
gazte aunitzen heziketahortik abiatzen
da eta horrek ikaratzen nau».

Elizondoko feriak ate joka izanda,
haiei begira ere hasia da. Haurra zela-
rik, maite zituen, eta orduko «oroitza-
pen ikaragarriak» ditu: «Familiaren
berotasuna eta herriko goxotasuna
etortzen zaizkit burura. Talo bat baz-
kaldu eta postuz postu pasatzen genuen
eguna». Gaur egun ere, gustuko ditu,
baina «bertze ikuspuntu» batetik: «Gaz-
tea izanda, feriak besta girokoak eta
lagunartekoak bilakatu dira».

Bestabai, baina borroka ere bai. Izan
ere, mugimendu feministan dabil, eta
ferietan, brigada morean parte hartu-
ko du. «Baztango bestak denondako
seguruak izateko borrokan dabilen
taldea» da brigada morea, eta «duela
hiruurte» hasiziren. «<Momentu hartan
uda hurbiltzen ari zen, eta horrekin
batera, herrietako bestak. Nolabaiteko

Mends

Enkarguak hartzen ditugu
bazkari eta afariak

Giro ederra!

T.948 580 313

tresna eta espazio seguru bat sortu
nahi genuen emakumeendako, eta
horrela hasi zen. Hasmentan, herriko
bestetan bakarrik aktibatzen genituen,
etaindarrahartuahalaetabeharrezkoak
direla ikusita, udatik kanpoko besta
seinalatuetan martxan paratzen hasi
ginen». Hala, «besta gehienetan pre-
sente egotea lortu dugu». Eta aurten,
estreinakoz, ferietan ere bai.

Brigada morea aktibatuta, ferietan
norbaitek eraso sexistaren bat izanez
gero, «zapi morea duen norbaitenga-
na hurbiltzeko» deia egin du: «Baita
erasoren bat ikusiz gero ere. Erasoren
bat salatuz gero, zapi morea dugunok
protokoloa martxan paratzen dugu.
Zapi morea duen inor ikusten ez ba-
duzu, ostatuko zerbitzariengana hur-
bildu, normalean beraiek ere badaki-
telako zer egin eta norengana jo».

Ekintza puntual horietatik haratago,
zer eskatuko lukeen galdetuta, «briga-
dak beharrezkoak ez izatea», eskatu
du. «Jendeak ardura izatea eta erres-
petuzjokatzea» nahiluke, «bestak eta
espazio guziak seguruak eta denonak
izatear.Izan ere, «oraino bestak ez dira
espazio seguruak» bere irudiko. «Bri-

gadekin argiago ikusi dugu. Antolatzen
zarenean eta erasoak ikusi, jasan, adi-
tuetapartekatzen dituzunean, ohartzen
zara oraino espazioak ez direla segu-
ruak». Gehitu duenez, «espazio segu-
ruak sortu behar ditugu gure artean
egonez eta antolatuz, eta indar eta
segurtasun horrekin joan behar dugu
espazioak okupatzera eta ‘gureak ez
direnetan’ gure lekua hartzera, edo
guretako segurua den bertze bat sor-
tzera. Etxetik atera, elkartu, zaindu,
partekatu eta gure lekuak sortu behar
ditugu. Hori gure esku dago».

Indarkeria matxistaren kontra, «zo-
ritxarrez, oraino egiteko aunitz» da-
goela jakitun da. Eta horren kontra,
«borrokan eta elkar saretzen segitzeko»
beharraz aritu da: «<Hortaz, ahal bezain
besta gehienetan brigada moreak ak-
tibatzen saiatuko gara, gure herriak
eta bestak inoiz baino espazio segu-
ruagoak bilakatzeko». Brigadamoreek
«LGTBIQ+fobikoei ere erantzuten
dietela» argituta, azken mezua «egoten
ez dakitenei» igorri die: «<Egoten ez
badakizu, ez etorri, denondako espa-
zio seguruagoa izanen baita horrela.
Gora borroka transfeministal».

inds.

Mekanika
Elektrizitatea
Pneumatikoak
Ibilgailuen salerosketa

Ind. Ordoki - Arizkun (NA)
T. 948 453 488 - M. 675 324 960

ALMACO Eraikuntzako materialak

Santiago 93, 31700 Elizondo

42 ttipi-ttapa | 888 zk. | 2025-10-16

